
Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan
meninggalkan perbuatan yang mungkar supaya mendapat reda Allah

Subhanahu wa Taala.

Sidang Jumaat Yang Dirahmati Allah Subhanahu wa-Taala,
Sesungguhnya, jangkitan wabak COVID -19 di negara kita ini tidak

diketahui bilakah berakhirnya. Maka dengan itu kita hendaklah mematuhi

SOP bagi memutuskan rantaian ini. Marilah kita juga bersama-sama

menghulur bantuan kepada mereka yang memerlukan, sama ada berbentuk

wang ringgit, makanan, peralatan dan lain-lain bagi meringankan beban

mereka.

Adalah menjadi kewajipan kita mempertahankan kuasa memerintah
negeri dan negara ini di bawah pemerintahan Melayu Islam, Raja
Berperlembagaan serta mentaati titah perintah Kebawah Duli Yang Maha

Mulia Tuanku. Oleh itu, kekalkanlah perpaduan sesama kita dan janganlah



berpecah belah khususnya kepada parti politik bangsa Melayu. Janganlah
bersekongkol dengan musuh Islam hingga merugikan bangsa, negara dan
umat Islam di negara ini. Marilah kita memperbanyakkan berselawat kepada

junjungan besar Nabi Muhammad Sallallahu Alaihi Wasallam.

